ՏԵՂԵԿԱՆՔ

«Գնման գործընթաց կազմակերպելու մասին» Հայաստանի Հանրապետության կառավարության որոշման նախագծի մասին
	Առաջարկության հեղինակը

/ստացման ամսաթիվը/
	Առաջարկության և դիտողության պարզաբանումը
	ՀՀ մշակույթի նախարարության պարզաբանումները և հիմնավորումները

	ՀՀ ֆինանսների նախարարություն

/29.06.2017թ., 

04/26-1/11737-17/
	Ուսումնասիրելով ՀՀ մշակույթի նախարարության գրությամբ ներկայացված ՀՀ կառավարության որոշման նախագիծը (այսուհետ` Նախագիծ)` հայտնում ենք հետևյալը.

1. «Գնումների մասին» ՀՀ օրենքի (այսուհետ՝ Օրենք) 23-րդ հոդվածի 1-ին մասի 2-րդ կետով սահմանվում է, որ գնումը կարող է կատարվել մեկ անձից, եթե արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: Այս առումով անհրաժեշտ է նկատի ունենալ, որ Օրենքի վերը նշված հոդվածը որպես Նախագծի ընդունման համար հիմք դիտարկելը լրացուցիչ հիմնավորման կարիք ունի, քանի որ անհասկանալի է, թե տվյալ դեպքում խոսքը ինչ արտակարգ կամ չնախատեսված այլ իրավիճակի առաջացման մասին է:

2. Բացի այդ, Նախագծի 1-ին կետով նշված գնումները կատարելիս վկայակոչված իրավական ակտերով նախատեսված սահմանափակումները չկիրառելու կապակցությամբ որևէ իրավական հիմնավորում Նախագծով և դրան կից ներկայացված հիմնավորմամբ ներկայացված չէ:
3. Նախագծի համարակալումը անհրաժեշտ է համապատասխանեցնել «Իրավական ակտերի մասին» ՀՀ օրենքով սահմանված օրենսդրական տեխնիկայի կանոններին:
Միաժամանակ հայտնում ենք, որ, եթե Օրենքի 2-րդ հոդվածի 1-ին մասի 1-ին կետի «դ» և «ե» պարբերությունների համաձայն «Կինոյի զարգացման «Ոսկե ծիրան» հասարակական կազմակերպությունը չի հանդիսանում պատվիրատու, ապա Նախագիծը անհրաժեշտ է խմբագրել և որպես ավելորդ դրույթ հանել ՀՀ կառավարության 06.04.17թ. թիվ 386-Ն որոշման  հղումը:


	· Ընդունվել է: Նախագծին կից ներկայացվող հիմնավորմամբ ավելացվել է համապատասխան հիմնավորումը:
· Ընդունվել է: Նախագծին կից ներկայացվող հիմնավորմամբ ավելացվել է համապատասխան հիմնավորումը:
· Ընդունվել է: Նախագիծը համապատասխանեցվել է «Իրավական ակտերի մասին» ՀՀ օրենքով սահմանված օրենսդրական տեխնիկայի կանոններին: 

· Ընդունվել է: Նախագծից ՀՀ կառավարության 06.04.17թ. թիվ 386-Ն որոշման  հղումըհանվել է: 

